
Bu baxımdan, Azərbaycan Res-
publikasının Birinci vitse-prezidenti 
Mehriban xanım Əliyevanın Ameri-
kanın Los-Anceles şəhərində və bəzi 
Avropa ölkələrinin paytaxtlarında 
yaxın günlərdə baş vermiş hadisələrlə 
bağlı həmvətənlərimizə müraciətində 
azərbaycanlıların öz Vətənini 
dəstəkləmək üçün müvafiq dövlət or-
qanları ilə əvvəlcədən razılaşdırılmış 
dinc, vətənpərvərlik aksiyaları erməni 
diasporunun nümayəndələri tərəfindən 
fiziki zorakılıq, aqressiya və qey-
ri-insani nifrət hissi ilə üzləşdiyi 
diqqətə çatdırılır. Müraciətdə 
bildirilir ki, onilliklər boyu aşıla-
nan nifrət və azərbaycanofobiya 
ideologiyası öz “eybəcər bəhrəsini” 
verir – ermənilərin bir qismi dinc 
azərbaycanlı nümayişçilərə dünya 
paytaxtlarının mərkəzində daş atır, 
digərləri Azərbaycan vətəndaşlarının 
evlərinə ağır artilleriya silahlarından 
atəş açırlar.

Tarixdə Azərbaycan xalqına 
qarşı bu cür cinayətlər törədilməsi 
nümunələri çox olduğunu xatırladan 
Birinci vitse-prezident bildirmişdir 
ki, 1992-ci il fevralın 25-dən 26-na 
keçən gecə Xocalı şəhərinin dinc 
azərbaycanlı əhalisi Ermənistan 
silahlı qüvvələri tərəfindən kütləvi 
şəkildə məhv edilmişdir. Erməni 
təbliğat-təşviqat şəbəkəsinin 30 ildən 
artıqdır ki, bu amansız cinayətlərə 
haqq qazandırmağa çalışaraq çox-
saylı diasporunun köməyi ilə məkrli 
anti-Azərbaycan təbliğatı apardığını 
diqqətə çatdıran Birinci vitse-prezi-
dent Mehriban Əliyeva müraciətində 
demişdir: “Sirr deyil ki, ölkəmizə 
qarşı böhtan kampaniyalarının mütləq 
əksəriyyəti də məhz erməni diaspo-
ru tərəfindən inspirasiya edilir və 
maliyyələşdirilir”.

Qeyd etmək lazımdır ki, hər 
bir dövlətin milli-mənəvi sərvəti, 
əsas təsir qüvvəsi və təbliğatçılıq 
fəaliyyətində mühüm faktor kimi 
güvənə biləcəyi strateji silahlardan 
sayılan diaspor məsələsi bu gün də 
beynəlxalq münasibətlər sistemində 
əsas amillərdən sayılır. Məhz bu 
baxımdan diaspor siyasəti hər bir 

dövlətin öz mədəniyyətini, dilini, 
tarixini, adət-ənənəsini təbliğ etmək 
yolunda əhəmiyyət verdiyi əsas 
amillərdəndir. 

1993-cü ilin ikinci yarısında 
ümummilli lider Heydər Əliyev 
hakimiyyətə qayıtdıqdan sonra 
məhz xalqımızın milli dəyərlərinə, 
adət-ənənələrinə, tarixi soykökünə, 
xüsusilə dövlətçilik prinsiplərinə 
sadiq qalaraq, Azərbaycanın ideo-

loji fəaliyyət strategiyasını da məhz 
bu amillər üzərində qurdu. Bundan 
sonra Azərbaycanın siyasi kursunda 
mövcud reallıqları nəzərə alan və 
ölkəmizin milli mənafelərinin qorun-
masına yönəlmiş əməli dəyişikliklər 
edildi. Bununla yanaşı, həmin dövrdə 
yenidən siyasi hakimiyyətə qayıdan 
Heydər Əliyevin ilk səsləndirdiyi 
“Xalqın, Vətənin taleyi hər bir insanın 
taleyinə çevrilməlidir!”, yaxud, 
“Vətən birdir və hamı bu Vətən üçün 
çalışmalıdır!” çağırışı bu sahədəki 

fəaliyyətin əsas göstəricisi hesab 
oluna bilər.

Ümummilli lider Heydər Əliyev 
azərbaycançılıq ideologiyasını 
tarixi keçmişimizlə, xalqımızın adət-
ənənələri, dövlətimizin bu günü və 
gələcəyi ilə bağlı olduğunu vurğu-
layırdı. Sovet ideologiyasının təsiri 
ilə dünyanın müxtəlif ölkələrinə 
səpələnmiş soydaşlarımız yalnız 
ölkəmiz yenidən müstəqillik qazanan-

dan sonra formalaşmağa və inkişaf 
yolunu tutmağa başladı. Onu da qeyd 
etmək vacibdir ki, 31 dekabrın Dünya 
Azərbaycanlılarının Həmrəyliyi Günü 
kimi qeyd edilməsi ümummilli lider 
Heydər Əliyevin tarixi xidmətidir. 
Məhz 1991-ci il dekabrın 16-da 
ümummilli liderin təşəbbüsü ilə 
Naxçıvan Muxtar Respublikasının Ali 
Məclisi “Dünya azərbaycanlılarının 
Həmrəylik və Birlik Günü haqqın-
da” qərar qəbul etmiş və bu hadisə 
azərbaycanlıların mənəvi birliyinin 
rəmzinə çevrilərək əlamətdar bayram 
kimi ilk dəfə Naxçıvanda geniş qeyd 
olunmuşdur.

Diaspor quruculuğu işinə ya-
xından kömək göstərən və xaricdə 
yaşayan soydaşlarımızın milli-
mənəvi dəyərlər, milli həmrəylik və 
azərbaycançılıq ideyası prinsipləri 
kontekstində formalaşmasına çalışan 
ümummilli lider Heydər Əliyevin 
diaspor məsələlərinə xüsusi diqqət 
yetirməsi və bu sahədə vahid dövlət 
siyasətinin həyata keçirilməsi 
həmvətənlərimizin təşkilatlanması 
prosesini sürətləndirmişdir. Bu 
baxımdan, azərbaycançılıq ideya-
sının, milli birliyin və həmrəyliyin 
möhkəmləndirilməsi üçün dünyaya 
səpələnmiş soydaşlarımızın Vətənlə 

əlaqələrinin, xüsusilə ölkəmizin 
bütün məsələlərdə milli maraqları-
nın və tarixən formalaşmış mənəvi 
dəyərlərinin qorunması məqsədilə 
diaspor quruculuğu sahəsində bir sıra 
mühüm addımlar atılmışdır. Bu ba-
xımdan, ümummilli liderin 2001-ci 
il noyabrın 9-10-da Bakı şəhərində 
Dünya Azərbaycanlarının I Qurultayı 
keçirilməsi haqqında 23 may 2001-ci 
il tarixli sərəncamı diaspor quru-

culuğu sahəsində həlledici mərhələ 
oldu. Bu fəaliyyətin nə qədər ciddi və 
genişmiqyaslı olduğunu “Xaricdə ya-
şayan azərbaycanlılarla bağlı Dövlət 
Siyasəti haqqında” Azərbaycan 
Respublikası Qanununun qüvvəyə 
minməsi bir daha təsbit etdi. Ümum-
milli liderin 2002-ci il dekabrın 27-də 
imzaladığı fərman diaspor siyasətinin 
həyata keçirilməsi ilə əlaqədar dövlət 
orqanlarının fəaliyyətinin əsaslarını 
müəyyən etdi. Qanunda Azərbaycan 
diasporu ilə bağlı təsbit olunmuş 
maddələrin səmərəliliyinin artırılma-
sı, diasporumuzun təşkilatlanması, 
dünya azərbaycanlılarının birliyinin 
yaranması, dövlətimizin bu sahədə 
apardığı siyasətin təbliğinə nail olmaq 
kimi konkret məqsəd və vəzifələr yer 
alır. 

Bir qədər əvvəl isə 2002-ci 
il iyulun 5-də ümummilli lider 
Heydər Əliyev “Xaricdə Yaşayan 
Azərbaycanlılarla İş üzrə Dövlət 
Komitəsinin yaradılması haqqın-
da” imzaladığı fərman Azərbaycan 
diasporunun fəaliyyətinin mütəşəkkil 
qaydada əlaqələndirilməsi, dünya 
azərbaycanlılarının siyasi və ideo-
loji birliyinin təminatı baxımından 
müstəsna əhəmiyyyət kəsb edən 
mühüm tarixi sənəd olmuşdur.

 2008-ci il noyabrın 19-da 
isə Azərbaycan Prezidenti İlham 
Əliyevin sərəncamı ilə Xarici 
Ölkələrdə Yaşayan Azərbaycanlılarla 
İş üzrə Dövlət komitəsinin əsasında 
Diasporla İş üzrə Dövlət Komitəsi 
yaradılmışdır. Qeyd etmək lazımdır 
ki, Azərbaycanın sərhədlərindən, 
eləcə də tarixi torpaqlarından kənarda 
yaşayan soydaşlarımızın Vətəndən 
uzaqda milli həmrəylik ətrafında 

birləşdirilməsi, eləcə də diaspor qu-
ruculuğu sahəsində dövlət siyasətinə 
xidmət edəcək belə bir Komitənin 
yaradılması məhz ümummilli liderin 
uzaqgörən şəxsiyyət olması ilə yanaşı, 
dünya ölkələri üçün də bir nümunəyə 
çevrildi.

Bu gün ideoloji dəyərlər, əsası 
ümummilli lider Heydər Əliyev 
tərəfindən qoyulmuş azərbaycançılıq 
ideyasının rəhbər tutduğu əsas 
prinsiplər Azərbaycan Prezidenti 
İlham Əliyev tərəfindən qorunur və 
uğurla inkişaf etdirilir. 2016-cı il 
iyunun 3-də Bakıda dövlət başçısı-
nın təşəbbüsü ilə keçirilən Dünya 
Azərbaycanlılarının IV Qurultayında 
49 ölkədən 500-dən çox diaspor 
nümayəndəsi və qonaq iştirak edirdi. 
Bu qurultay dünyanın müxtəlif 
ölkələrinə səpələnmiş 50 milyon 
nəfərdən artıq azərbaycanlının bir 
araya gəlməsində mühüm rol oyna-
yaraq azərbaycançılığın böyük tarixi 
imkanlara, birləşdirmə, səfərbər etmə 
gücünə malik olduğunu bir daha 
təsdiqlədi.

Azərbaycan Prezidenti  İlham 
Əliyev bu məsələyə diqqəti 
bir daha cəlb edərək Dünya 
Azərbaycanlılarının IV Qurultayında-
kı çıxışında demişdir: “İlk növbədə, 

əlbəttə, biz istəyirik ki, dünyada yaşa-
yan azərbaycanlılar öz tarixi vətənləri 
ilə əlaqələri heç vaxt kəsməsinlər. 
Daim əlaqədə olsunlar, Azərbaycan 
ilə bağlı olsunlar. Beləliklə, onlar 
özlərini daha da rahat hiss edəcəklər. 
Belə olan halda Azərbaycan dövləti 
onlara daha da böyük dəstək verə 
biləcək. Hazırda xaricdə yaşayan 
azərbaycanlıların sayı milyonlarla 
ölçülür. Əlbəttə ki, onlar yaşadıqları 

ölkələrin vətəndaşlarıdırlar. Mən 
çox istəyirəm ki, onlar yaşadıqları 
ölkələrdə daha da böyük mövqelərə 
nail ola bilsinlər. Yaşadıqları ölkələrin 
ictimai, siyasi, iqtisadi həyatında daha 
da fəal rol oynasınlar”. 

Eyni zamanda, dövlət başçısı 
bildirmişdir ki, diaspor təşkilatları ilə 
səfirliklər arasında möhkəm əlaqələr 
olmalı və bu əlaqələr güclənməli, 
o cümlədən xarici ölkələrdə 
dövlət, hökumət, qanunvericilik 
orqanlarında Azərbaycan diaspor 
nümayəndələrinin sayı daha çox 
olmalıdır. 

Dövlət başçısı xüsusi olaraq 
vurğulamışdır ki, Azərbaycan 
həqiqətlərini müxtəlif ölkələrə 
çatdırmaq üçün lazımi tədbirlərin 
görülməsi haqqında müzakirələr 
aparılmalı, proqram tərtib edilməlidir: 
“Əgər Azərbaycan dövləti bu işdə 
hər hansı bir formada öz dəstəyini 
verə bilərsə, biz buna hazırıq. Əsas 
odur ki, biz bunu planlı şəkildə icra 
edək. Bu, Azərbaycanın diaspor 
təşkilatları olan bütün ölkələrdə 
bəlkə də birinci məsələ olmalıdır. 
Azərbaycan həqiqətləri haqqında 
əlbəttə ki, dünya ictimaiyyətinə 
geniş informasiya verilməlidir. Biz 
dövlət olaraq bunu etməyə çalışırıq. 

Ancaq diaspor təşkilatlarından da 
çox şey asılıdır. Xüsusilə, biz bunu 
Ermənistan-Azərbaycan, Dağlıq Qa-
rabağ münaqişəsinin həlli ilə bağlı in-
formasiya təminatında görürük”. Eyni 
zamanda, Prezident İlham Əliyev 
Qarabağ həqiqətlərinin dünyaya çat-
dırılması məsələsinə diqqəti bir daha 
cəlb edərək demişdir ki, Azərbaycan 
dünya miqyasında çox etibarlı 
tərəfdaş, ləyaqətli ölkə kimi tanınır və 
Ermənistandan başqa heç bir ölkə ilə 
heç bir problemimiz yoxdur. 

Hazırda xarici ölkələrdə yaşayan 
azərbaycanlıların təşkilatlanması 
prosesində Azərbaycan Prezidenti 
İlham Əliyevin tapşırıq və tövsiyələri, 
dövlət siyasətinin prinsipləri, 
Azərbaycanın milli maraqları rəhbər 
tutulmuş, bu prosesi keyfiyyətcə 
yeni müstəviyə çıxarmaq məqsədilə 
diaspor quruculuğu sahəsində 
nailiyyətləri ilə tanınmış digər xalq-
ların təcrübəsindən faydalanmaqla, 
tarixi və regional faktorlarla yanaşı, 
mövcud siyasi reallıqlar, eyni zaman-
da, təsis edilən icmaların fəaliyyət 
perspektivlərini nəzərə almaqla Di-
asporla İş üzrə Dövlət Komitəsi daha 
geniş fəaliyyət göstərir. Heç şübhəsiz 
ki, komitənin təşkilatlandırma, 
təbliğat və maarifçilik meyarlarına 
söykənən ümumi strategiyası dünya 
azərbaycanlılarını yeni platformalarda 
birləşdirir.

Bu baxımdan, hər bir diaspor 
təşkilatının qarşısına qoyduğu əsas 
məqsəd aid olduğu ölkənin ma-
raqlarını beynəlxalq münasibətlər 
sistemində təbliğ etmək, ictimai, si-
yasi və mədəni sferada geniş əlaqələr 
yaratmaqla düşünülmüş ideoloji 
fəaliyyət strategiyasını reallaşdırmaq 
və konkret nəticələr qazanmaqdır. 
Dövlət komitəsinin nəzdində yaradıl-
mış Azərbaycan Diasporuna Dəstək 
Fondunun məqsədi dünyadakı diaspor 
təşkilatlarımıza maliyyə dəstəyi 
göstərməkdir. Bununla yanaşı, xarici 
ölkələrdə diasporun təşkilatlanmasına 
xidmət edən 11 Koordinasiya 
Şurası yaradılmışdır ki, bunlar da 
ümumilikdə 29 ölkəni əhatə edir. ABŞ 
və Türkiyədə şuraların təsis edilməsi 
məqsədilə işçi qrupu yaradılmış və 
bu istiqamətdə fəaliyyət “Strateji Yol 
Xəritəsi”nə uyğun şəkildə davam 
etdirilir. Dünya azərbaycanlılarını 
birliyə çağıran, xüsusilə İrəvandan, 
Borçalıdan, Cənubi Azərbaycandan 
dünyaya səpələnən azərbaycanlılar 
üçün “Vətən uzaqda deyil” birlik kon-
sepsiyası, həmçinin ilk dəfə olaraq 
yaradılmış və açıq istifadəyə təqdim 
edilən infoqrafik diaspor xəritəsi 
olduqca əhəmiyyətlidir. Hazırda 
xəritədə 48 ölkədən 538 təşkilat haq-
qında informasiya yerləşdirilmişdir. 

(ardı var)

Qüdrət PİRİYEV,  
 “Xalq qəzeti”

Hücum diplomatiyası Azərbaycan 
diasporunun fəallığını artırır
Hazırda Ermənistanın təcavüzkar siyasətinin ifşa 

edilməsi, eləcə də Qarabağ haqqında həqiqətlərin 
daha dolğun, real faktlara və mənbələrə əsaslanaraq 

obyektiv şəkildə istər Azərbaycan, istərsə də dünya 
ictimaiyyətinə çatdırılması olduqca zəruridir. Bu baxım-
dan, ermənilərin Cənubi Qafqazda yeritdikləri təcavüz 
siyasətinin, erməni təbliğatının ifşası üçün əlaqələndirilmiş 
şəkildə fəaliyyət göstərmək lazımdır. Bununla yanaşı, 
Azərbaycan Prezidenti İlham Əliyevin ziyalılar, diplomatlar 
və ictimaiyyət qarşısında qoyduğu və dəfələrlə vurğuladığı 
missiyanı – hücum diplomatiyasına əsaslanaraq, faşiz-
mi qəhrəmanlaşdıran və terrorizmi dövlət səviyyəsində 
dəstəkləyən Ermənistanın təcavüzkar siyasətinin bütün 
dünyada ifşasına nail olmalıyıq.

Ermənistan səfirliyinin məkrli və 
böhtana söykənən təşəbbüsünə cavab 
olaraq Azərbaycanın Bolqarıstandakı 
səfirliyi dərhal aidiyyəti bolqar KİV-ləri 
ilə əlaqə saxlayaraq Azərbaycan tərəfinin 
mövqeyinin işıqlandırılmasını tələb edib. 
Bu məqsədlə, aidiyyəti KİV-lərə rəsmi 
məktub ünvanlanıb, işğalçı dövlətin 
təmsilçisindən fərqli olaraq həm tarixi 
faktlara, həmdə hüquqi sənədlərə istinad 
olunmaqla, ermənilərin məkrli niyyəti 
ifşa olunub. Səfirliyin mövqeyi Bolqarıs-

tanın www.actualno.com, www.club.bg 
və www.novini247.com xəbər portalları-
nın səhifələrində dərc olunub.

Azərbaycan səfirliyinin məlumatında 
bildirilib ki, iyulun 12-də Ermənistanın 
silahlı birləşmələri iri çaplı silahlar-
dan və artilleriyadan istifadə etməklə 
Azərbaycan ordusunun mövqelərinə 
hücum edib. Azərbaycanın sərhəd rayon-
larındakı mülki əhalinin qəsdən hədəfə 
alınması nəticəsində mülki infrastruk-
tura, o cümlədən yaşayış binalarına 
ciddi ziyan vurulub və mülki şəxslər 
arasında ölən və xəsarət alanlar olub. 
Azərbaycan tərəfi bu barədə beynəlxalq 
ictimaiyyətə, o cümlədən Atom Enerjisi 
üzrə Beynəlxalq Agentliyin (AEBA) baş 
direktoruna məlumat verib. Metsamor 
AES-lə bağlı şərhlər isə Ermənistan 
tərəfinin Azərbaycanın Mingəçevir su 
anbarını hərbi hədəf hesab etməsi barədə 
mediada yaydığı xəbərlərə cavab olaraq 
verilib. Eyni zamanda, Azərbaycan Silah-
lı Qüvvələri heç vaxt mülki şəxsi və ya 
infrastrukturu hədəfə almayıb və yalnız 
BMT Nizamnaməsinin 51-ci maddəsinə 
uyğun olaraq özünümüdafiə hüququndan 
istifadə edərək Ermənistanın silahlı hücu-
muna qarşılıq verib.

Qeyd olunub ki, Ermənistanın son 
təxribatı işğalçı dövlətin münaqişənin 
həllində maraqlı olmadığını sübut edib. 

Ermənistan silahlı qüvvələrinin Şah-
buz və Culfa bölgəsində də təcavüzkar 
təşəbbüslərinə yer verilən məlumatda 
Tovuz bölgəsindəki təxribatın da “hərbi 
təhlili” diqqətə çatdırılıb. Vurğulanıb 
ki, Ermənistan Azərbaycan Silahlı 
Qüvvələrinin düşmən mövqelərinə UAZ 
avtomobili ilə hücum etdiyini iddia edir. 
Bu ağlasığmaz iddiadır, ona görə ki, 
hücum etmək niyyəti olan Azərbaycan 
bunu bir UAZ avtomobili ilə deyil, məhz 
ordusunun arsenalındakı güclü və dağıdı-

cı vasitələrlə edə bilərdi.
“Böyük Ermənistan” ilə bağlı 

fərziyyələrə cavab olaraq vurğula-

nıb ki, e.ə. IX–VI əsrlərdə mövcud olmuş 
Urartu dövlətinin ermənilərə heç bir 
aidiyyəti yoxdur və həmin dövlət indiki 
Ermənistan kimi digər xalqlara qarşı 
soyqırımı və deportasiyalar nəticəsində 
formalaşdırılmış monoetnik bir dövlət 
olmayıb. Assur kralı I Salmannassarın 
kitabələrində “Uruadri ölkəsi”nin 8 
ölkə və 51 şəhərdən, Tukulti-Ninurtanın 
dövrünə aid olan yazılarda isə 43 kral-
lıqdan ibarət olduğu göstərilib. Yaxın 
tarixlə müqayisə etsək, 15 respublikadan 
ibarət olan SSRİ-ni nə qədər erməni 
dövləti hesab etmək olarsa, Urartu da o 
qədər erməni dövləti ola bilərdi. Ardınca 
diqqətə çatdırılıb ki, hayların-ermənilərin 
Balkanlardan Kiçik Asiyaya gəlişi e.ə. 
VIII əsrə təsadüf etdiyi halda e.ə. IX əsrdə 
yaranmış Urartu dövlətini onlar necə qura 
bilərdi? Hayların Frakiyadan Kiçik Asiya-

ya e.ə. VIII əsrdə gəldiyini məşhur erməni 
tədqiqatçısı Nikolay Adonç hələ 1912-ci 
ildə çap edilmiş kitabında yazıb.

Qarabağ adının mənşəyinə və 
Azərbaycan SSR daxilində DQMV-
nin yaradılmasına ciddi arqumentlərlə 
diqqət çəkən səfirlik DQMV-nin Qara-
bağ adlı coğrafi ərazinin bir hissəsində 
yerləşdiyini və ölkənin bu bölgəsinin 
adının iki Azərbaycan sözünün 
birləşməsindən yarandığını vurğula-
yıb. Bildirilib ki, tarixən Azərbaycanın 
ayrılmaz tərkib hissəsi olmuş, bundan 
sonra da belə qalacaq bölgə ermənilərin 
iddiasından fərqli olaraq Azərbaycana 

verilməyib, əksinə Azərbaycanın 
tərkibində saxlanılıb. Azərbaycan SSR 
daxilində DQMV-nin yaradılması 
qərarı, ermənilərin yalandan bildirdiyi 
kimi İ.Stalinin şəxsi mövqeyi deyil, iki 
azərbaycanlıdan, bir neçə ermənidən və 
başqalarından ibarət kollektiv bir qurum 
- Bolşevik partiyasının Qafqaz Bürosu 
tərəfindən qəbul olunub. Dağlıq Qaraba-
ğın Azərbaycan SSR daxilində muxtar 
bölgə statusu 1936 və 1977-ci illər SSRİ 
konstitusiyalarında təsbit olunub.

Ardınca münaqişənin hüquqi 
aspektlərinə diqqət yetirilərək qeyd 
olunub ki, SSRİ Konstitusiyasının 78-ci 
maddəsinə əsasən, ittifaq respublikaları 
arasındakı sərhədlər, SSRİ tərəfindən 
təsdiqləndikdə, yalnız müvafiq respub-
likaların qarşılıqlı razılığı ilə dəyişdirilə 
bilərdi. Bu müddəa Azərbaycan SSR 

və Ermənistan SSR konstitusiyaları-
na da daxil edilib. Dağlıq Qarabağın 
Azərbaycandan Ermənistana verilməsi ilə 
bağlı 20 fevral 1988-ci il tarixli müraciətə 
cavab olaraq, 17 iyun və 18 iyun 1988-ci 
il tarixində Azərbaycan SSR Ali Soveti 
və SSRİ Ali Soveti onu qanunsuz hesab 
edib və rədd edib. Eyni zamanda xatır-
ladılıb ki, oxşar yanaşma Sovet İttifa-
qının dağılmasından sonra ortaya çıxan 
müstəqil dövlətlərə münasibətdə Avropa 
dövlətlərinin siyasətində də aydın görü-
nüb. Bu baxımdan, 1991-ci il 10 dekabr 
tarixində Avropa Şurası tərəfindən Sovet 
İttifaqında parçalanma prosesi haqqında 

qəbul olunmuş bəyannamədə xatırladılıb. 
Helsinki Yekun Aktının müddəalarına 
hörmət edilməsinin vacibliyini vurğula-
yan həmin bəyannamənin müddəalarına 
görə Avropadakı bütün dövlətlərin 
sərhədləri toxunulmazdır və yalnız sülh 
və razılaşma yolu ilə dəyişdirilə bilər.

Məlumatın sonunda Ermənistanın 
öz müqəddəratını təyin etməklə bağ-
lı iddiasına cavab olaraq qeyd olunur 
ki, öz müqəddəratını təyinetmə iddi-
aları beynəlxalq hüququn, xüsusən 
də dövlətlərin suverenliyinə və ərazi 
bütövlüyünə qarşı təhdid və ya güc tətbiq 
etməyi qadağan edən imperativ normala-
rın (jus cogens) pozulması ilə müşayiət 
edildikdə qeyri-mümkündür. Qeyri-
qanuni güc tətbiq etməklə ərazi əldə 
etmək mümkün olmadığından, dövlətlər 
qanunsuz əldə edilmiş ərazi üzərində 
səlahiyyətin tanınmasına da hüquqi eti-
mad göstərməməyə borcludur. Bu mövqe 
Beynəlxalq Ədalət Məhkəməsi tərəfindən 
açıq şəkildə ifadə edilib və dövlətlərin 
praktikasında ardıcıl olaraq izlənilib. 
Xarakterikdir ki, BMT Təhlükəsizlik 
Şurasının yekdilliklə qəbul etdiyi 822 
(1993), 853 (1993), 874 (1993) və 884 
(1993) saylı qətnamələrdə də həmin tələb 
gözlənilərək nəinki “öz müqəddəratını 
təyinetmə hüququ” xatırlanmayıb, əksinə 
Azərbaycana qarşı gücün tətbiq olunması 
və ərazilərimizin işğalı pislənib.

 “Xalq qəzeti”

Sevr müqaviləsi Türkiyə Böyük Millət 
Məclisində rədd edilmiş və lazımsız kağız 

parçası kimi cırılıb kənara atılmışdı

1920-ci il avqustun 10-da 
Paris  yaxınlığındakı Sevr 
şəhərində qalib ölkələrlə 
Osmanlı dövləti arasında 
Sevr müqaviləsi imzalandı. 
Ermənilər Antanta ölkələrinin 
köməyi ilə xəyallarını 
gerçəkləşdirməyə ümid 
edirdilər: “Lakin onların 
ümidləri puça çıxdı. Məsələn, 
erməni nümayəndələrinə 
İngiltərə hökumətində 
demişdilər ki, bizim 
gəmilərimiz Ermənistanın 
dağlarında, daşlarında, qaya-
lıqlarında üzə bilməz. Sevr 
müqaviləsi Türkiyə Böyük 
Millət Məclisində rədd edildi 
və lazımsız kağız parçası kimi 
cırılıb kənara atıldı. Türk xalqı 
istiqlal savaşına başladı. Türk 
xalqının bir neçə cəbhədə 
döyüşməsindən istifadə 
edən Daşnak Ermənistanı 
Türkiyəyə qarşı yeni cəbhə 
açaraq dinc əhaliyə qarşı 
qırğınlar törətdi. Bu dəfə də 
ermənilər ləyaqətli düşmən 
olmadılar”.

Tarixçi alim əlavə edib 
ki, türk ordusu qısa müddətdə 
Daşnak Ermənistanın or-
dularını əzdi və 1920-ci il 
dekabrın 2-də Aleksandropol 
(Gümrü) sülh müqaviləsini 
imzalatdırdı. Türkiyə qarşı-

sında diz çökən Ermənistan 
bir sıra öhdəliklər götürdü: 
“Paşinyan həmin öhdəlikləri 
oxusaydı, belə danışmazdı. 
Müqavilənin bəzi şərtlərini 
xatırladıram: Ermənistan 
müharibədə vurduğu ziyana 
görə təzminat verməli idi, 
lakin türk hökuməti ermənilərə 
xeyirxahlıq edərək həmin 
təzminatı almaqdan imtina 
edirdi; müqavilə şərtlərinin 
yerinə yetirilməsinə nəzarət 
etmək üçün türk hökumətinin 
nümayəndəsi gəlib İrəvanda 
oturmalı idi və s.

1921-ci il 16 mart 
tarixli Moskva, 13 oktyabr 
tarixli Kars müqavilələri ilə 
münasibətlər tənzimləndi. 
Ermənistan Türkiyənin 
sərhədlərini tanıdı. Türk 
 ordusu Gümrüdən çıxdı”.

M.Qasımlı bildirib ki, 
1923-cü il iyulun 24-də 
Lozanda imzalanan konven-
siya ilə Türkiyənin indiki 
beynəlxalq sərhədləri tanındı: 
“Arxalandıqları dövlətlər 
Lozan konfransında erməni 
nümayəndələrinin üzünə heç 
tüpürmədilər də. Onlar kor-
peşman geri döndülər. Məgər 
Paşinyan bu tarixi bilmir?! 
Məncə, bilməmiş deyil. Elə 
isə Paşinyan nə istəyir- türk 
ordusu yenidən gəlib Gümrüdə 
otursun? O zaman Ermənistanı 
xilas edən tapılacaqmı? 
İkincisi, Ermənistan rəhbərləri 
imzaladıqları sənədləri niyə 
görə bu qədər tez “unudur-
lar”. Düşmən olanda da gərək 
ləyaqətli düşmən olasan”.

 “Xalq qəzeti”

Ermənistanın Bolqarıstandakı 
səfirliyinin yalanları ifşa olunub 

Azərbaycanın Bolqarıstandakı səfirliyi işğalçı ölkənin Sofiyadakı 
səfirliyinin yanlış informasiyalara söykənən məlumatına cid-
di arqumentlərlə cavab verib. Azərbaycanın Bolqarıstandakı 

səfirliyindən verilən məlumatda bildirilir ki, Ermənistanın Bolqarıstanda-
kı səfirliyi yaydığı məlumatda Ermənistan–Azərbaycan Dağlıq Qarabağ 
münaqişəsi və onun tarixi-hüquqi aspektlərini təhrif edərək Bolqarıs-
tan ictimaiyyətini yanlış məlumatlandırmağa təşəbbüs göstərib. İşğalçı 
dövlətin nümayəndəliyinin məlumatında “tarixi” fərziyyələr, Dağlıq 
Qarabağ Muxtar Vilayətinin yaradılması ilə bağlı yalanlar, mövzu xüsu-
sunda guya beynəlxalq hüququn “tələbləri” və Ermənistan-Azərbaycan 
sərhədində törətdikləri təxribatla bağlı əsassız iddialar yer alıb.

AMEA-nın müxbir üzvü, professor Musa Qasımlı 
bildirib ki, Ermənistanın baş naziri Nikol 

Paşinyanın Sevr müqaviləsinin yüzilliyinə həsr edilən “Sevr 
müqaviləsi və erməni məsələsi” adlı konfransda bu müqavilənin 
tarixi fakt olması, o dövrdəki ən qabaqcıl ideyalar əsasında 
tərtib edilməsi barədə söylədikləri cəfəngiyyatdır. Musa Qa-
sımlı qeyd edib ki, Osmanlı dövləti 1918-ci il oktyabrın 30-da 
Mondros barışığını imzalayaraq Birinci Dünya müharibəsindən 
çıxdı. 1920-ci il martın 16-da müttəfiq qüvvələri İstanbulda türk 
boğazlarını işğal etdikdən təxminən bir ay sonra – aprelin 23-də 
Ankarada Mustafa Kamal Paşanın rəhbərliyi altında Türkiyə 
Böyük Millət Məclisi quruldu.


